
Deitu edozein 
gorabehera 
dela eta 

ZER EGIN? ZER EZ EGIN?
Ondasunak ezagutu, haiek zaintzeko 
modurik onena da. Horretarako, oso 
tresna erabilgarria da inbentarioak 
egiteko, haien bitartez haiek deskriba-
tu, neurtu, datatu eta haien argazkiak 
hartzeko. Lapurreta edo kalteren bat 
jasanez gero, errazago berreskura dai-
tezke horrela. Halaber, ezusteko aur-
kikuntza ororen aurrean, garrantzitsua 
da aurkitutako objektuaren ingurunea 
ez aldatzea eta ahalik eta lasterren 
Arabako Foru Aldundiari edo eskudun 
den beste erakunde bati jakinaraztea. 
Hark aztertuko du kontserbazioaren 
arloan zer behar duen. 

Mantentzea
Kultura ondasunak zuzenean 
garbitzea oso korapilatsua da 
eta, beraz, hori egitea saihestuko 
da, berariaz baimenduta egon 
eta kontserbazioko profesionalek 
egin ezean. Kasu batzuetan, eta 
adituek aginduta baino ez, pilatu-
tako hautsa azaletik leunki kentzea 
gomenda liteke, mustuka bat era-
biliz, inoiz ez zapirik ez garbiketa 
produkturik. 

Kultura ondasunak dauzkan 
eraikin batek ondo zainduta egon 
behar du, gordetzen duen onda-
rearen gaineko arriskuak ere murri-
zteko horrela. Teilatuak, erretenak 
eta zorrotenak egoera onean 
eduki behar dira eta, beharrezkoa 
bada, langile espezializatuei 
agindu behar zaie aldizka azter
tzeko haiek garbitu edo konpon
tzeko. Eraikinetarako sarbideek 
(ateek eta leihoek) egoera onean 
egon beharko dute eta barruan 
sar litezkeen baimendu gabeko 
pertsonak zein animaliak igarotzea 
galarazi beharko da, segurtasunari 
eta ingurumenari buruzko araudia 
betez. 

Halaber, kultura ondasun batzuk 
kanpoan daude eta zaintza eta 
mantentzea behar dituzte narria
tzea ekiditeko. Esaterako, arki-
tektura elementu txikiak (iturriak, 
gurutzadurak, urkabeak…), monu-
mentu megalitikoak (menhirrak, 

trikuharriak…), aztarnategi arkeo-
logikoak, paleontologikoak edo 
geologikoak, eta abar. Gorabehera 
oro jakinarazi beharko da bera 
kontrolatu eta konpontzeko.

Ez da inoiz ekimenik hartuko 
kultura ondasunean zuzenean 
esku hartzeko; izan ere, kontser-
bazio-zaharberritzeko profesiona-
lek egin eta gainbegiratu behar 
dituzte, egoera bakoitza zorrozki 
aztertu ondoren.

Ingurumen baldintzen kontrola
Eraikin baten barruko ingurumen 
baldintzek egokiak izan behar 
dute kultura ondasunen kontser-
bazio prebentiborako. Horregatik, 
haiek kontrolatzea da sistemarik 
onena edozein narriadura mota 
saihesteko. 

Tenperatura eta hezetasun balio 
gomendagarriak ez dira berberak 
kultura ondasun guztientzat; aitzi-
tik, osatuta dauden materialaren 
araberakoak dira. Material mota 
bakoitzak balio optimo batzuk 
dauzka, baina ohikoena erakinen 
barruan hainbat beharrizan dituz-
ten objektu asko egotea da. Haie-
tako gehienentzat arriskuak mini-
mizatzeko modua giro ahalik eta 
egonkorrena ziurtatzea da, hezeta-
sunak eta tenperaturak bat-bateko 
gorabeherarik izan gabe. 

Hezetasun oso handiarekin ob­
jektuen gainean onddoak ugari­
tzen dira, mihiseak lasaitzen dira, 
korrosioa sortzen da metaletan, 
etab… Giro oso lehorrean, aldiz, 
zurak, bolia eta hezurra pitzatu 
edo deformatu daitezke, oihalak 
urratzen dira, etab. Tenperaturaren 
eta hezetasunaren balioak ezagu­
tzeko —kontrol pasiboa— termo­
higrometroak edo zunda digitalak 
erabiltzen dira. Ingurumen bal­
dintza horiek aldatzeko —kontrol 
aktiboa—, beharrizanen arabera, 
hezegailuak, hezetasuna kentze­
ko makinak, haizagailuak, etab. 
erabiltzen dira. Kontu oso handiz 
jardun behar da azalak garbitzean 
(esaterako, zoruak urez bete gabe), 
esparru itxiak apur bat aireztatzean 
(leihoak zabalduz edo itxiz), edo 
aholkularitza eskatuz berokuntza 
edo argiztapen sistemak jarriko 
badira (argi oso biziak material 
batzuk narria ditzake). Edonola ere, 
edozein zalantza argitzeko adituei 
galdetzea da onena.

Hezetasun oso 
handiarekin objektuen 
gainean onddoak 
ugaritzen dira

Izurrien kontrola
Gure ondarea, neurri handi batean, 
izaki bizidunen —mikroorganis-
moak, landareak, intsektuak, karras-
kariak, hegaztiak— jarduera jasaten 
duten objektuek osatzen dute, 
haietaz elikatu edo haiek zikintzen 
baitituzte, haien narriadura eraginez 
edo bizkortuz: hala gertatzen zaio 
zurari, ehunei, liburu eta dokumentu 
grafikoei, eta abarri, baina beste 
batzuei ere, berez sendoagoak 
ematen badute ere, hala nola harria-
ri, beirari edo metalari.
Kalteak prebenitzeko funtsezkoa 
da garbiketaz eta aireztapenaz 
arduratzea, baita kultura ondareak 
dauden tokietarako sarbideez ere. 
Edozein objektu, monumentu edo 
aztarnategi narriatu dela sumatzen 
bada, egokiena hori gertatu dela 
ohartaraztea da, langile espezia-
lizatuek tratamendu egokia eman 
diezaioten. 
 

Edozein kalte 
ikusten badugu, 
abisatu egiten dugu! 

Kultura ondasun asko kulturako 
erabiltzen dira, prozesio edo erro-
merietan, eta haiek manipulatu eta 
tokiz aldatzea dakar horrek. Haien 
balioaz eta hauskortasunaz jabetu 
behar dugu. Horregatik, ekintza 
horiek egin aurretik arduraz ikus-
katzea gomendatzen da. Haien 
kontserbazio egoera kontuzkoa 
bada edo arriskuak ekar litzakeen 
edozein anomalia ikusten bada, 
haien lekualdatzea saihestu eta 
ahalik eta azkarren jakinarazi 

beharko zaio erakunde arduradu-
nari. Kultura ondasuna (eskultura, 
urregintza lana edo bestelako 
objekturen bat) kasu batzuetan 
manipulatu eta garraiatu badaiteke, 
esku hutsekin ukitzea saihestu eta 
kotoizko eskularruak erabiliko dira, 
kontu handiz kolpeak edo urratuak 
saihesteko.
Toki seguruetan biltegiratuko dira 
beti, ingurumen baldintza onetan 
eta hautsetik eta lohitik babestuta.

Manipulazioa, lekualdaketak eta biltegiratzea

LARRIALDIKO EGOERAK
Inoiz gertatuko ez dela pentsa 
bagenezake ere, ondareari eragin 
diezaioketen larrialdiko egoerak 
uste baino ohikoagoak dira (obje-
ktuak erortzea, lapurretak, suteak, 
uholdeak…) eta unea iristen bada 
jakinaren gainean eta lasaitasunez 
jardun behar da. Badira arriskuak 
minimizatuko dituzten neurri ba
tzuk, halakorik gertatuz gero:

• 	Larrialdi zerbitzuei berehala dei
tzea.

•	 Bistan dagoen toki batean 
ondasunen arduradunen zerren-
da, eraikinetan sartzeko giltzak 
dauzkatenena zein intereseko
tzat jotzen dugun beste edozein 
datu eskura edukitzea.

•	 Eraikinen eta kultura ondasu-
nen kokapenaren plano bat 
edukitzea (isilpeko informazio 
hori arduradunaren ardurapean 
egongo da), larrialdi zerbitzuei 
eman dakiokeena.

•	 Ahal bada eta arriskurik ez 
badakar, korronte elektrikoa edo 
gasezko berokuntza sistemak 
deskonektatzea, halakorik 	
balego.

•	 Arabako Foru Aldundian esku-
dun diren zerbitzuei berehala 
deitzea; haiek ebaluatuko dute 
istripuak zein eragin izan ahal 
izan duen.

Oso garrantzitsua: Ez sentitu 
gertatutakoaren errudun eta 
efizientziaz eta azkar jokatu: saiatu 
ahal den informazio guztia ematen 
kalteak minimizatzeko. Langile 
espezializatuek egin behar dute 
kaltetutako ondarearen gaine-
ko esku hartze oro eta eskudun 
den erakundeak gainbegiratuta. 
Zalantzarik baduzu, Arabako Foru 
Aldundiko Zaharberritze Zerbitzua-
ri galdetu.

Jardun arin 
eta modu 
eraginkorrean

Arabako Foru Aldundiko Zahar-
berritze Zerbitzuak sentsibiliza-
zioa sustatzen du ondarearekiko 
begiruneak duen garrantziaz eta 
kontserbazio prebentiboko jar-
duketak zabaldu beharraz. Gure 
osasunaren kasuan bezala, hobe 
prebenitzea sendatzea baino; 
horregatik, gure eginkizunik ga-
rrantzitsuenetako bat erakunde 
publiko eta pribatuei aholkatzea 
da, baita Arabako kultura ondarea 
zaindu eta zaharberritzeari lotutako 
guztian nola jokatu eta norengana 
jo jakin nahi duen edozein partiku-
larri ere.

Obrak, birmoldaketak zein kontura 
ondasun bati eragin diezaioketen 
beste esku hartze batzuk behar 
direnean edo eraikin, obra edo 
objektu baten kontserbaziorako 
edozein motatako arriskurik bale-
go, Arabako Foru Aldundiari jaki-
narazi beharko zaio arrisku hori eta 
bera arduratuko da neurri egokiak 
hartzeaz.

AHOLKULARITZA PROFESIONALA

Fida zaitez 
profesionalekin

GURE 
ONDAREA 
IRUDIETAN
4. orrialdea: Iruña-Veleiako aztarnategi 
erromatarrean errosetoien mosaikoa 
dago. Aztarnategi hori Euskal Herriko 
kultura ondasun garrantzitsuenetako 
bat da., Trespuentesko zubiak, ere 
kultura ondasuneko adierazpena 
dauka; 13 arkuko zubi erromatarra da 
eta Monumentu Historiko Artistiko 
Nazionala da 1916tik. Bitxia da 
erabiltzen den lorearen sinboloa oso 
erabilia izan dela hainbat ondaretako 
historia ikonografikoan (estela, margo, 
grabatu eta abarretan).

6. orrialdea: Disko-formako hilarriak 
gure iragan urrunenarekin lotzen dira. 
Arraia-Maeztuko Apinaizko hilarria, 
Jasokundeko Andre Mariaren parrokia-
elizako dorrearen kanpai-hormaren 
lurrean dago.

8. orrialdea: Augustin-Zulueta 
jauregia Vitoria-Gasteizen Arabako 
Arte Ederren Museoaren egoitza da. 
XVIII. eta XIX. mendeetako espainiar 
arteari eskainita dago —modu 
espezializatuagoan 1850-1950 aldiko 
euskal arteari— eta Ignacio Díaz Olano 
margolari gasteiztarraren 1899ko 
&quot;Aingeruaren otoitza&quot; 
erakusten du. Arabako Foru Aldundiko 
Zaharberrikuntza Zerbitzuak obra 
hau zaharberritu zuen 2017tik 2019ra 
bitartean.

10. orrialdea: Gazeoko San Martin 
de Tours tenplu erromaniko txikiaren 
XIV. mendeko horma- margoak gai 
erlijiosoko gotiko linealaren adibide 
on bat dira. Margolanek, biztanleria 
analfabetoari gertakari erlijiosoak 
helarazteko eginkizuna zuten.

16. orrialdea: Estibalizko Santutegia 
eta Armentiako San Prudentzio 
Basilika, Arabako Erdi Aroko 
arkitekturaren monumentu 
garrantzitsuak dira eta kapitel bitxiak 
dituztenak, isats bikoitzeko sirena, 
adibidez.

18. orrialdea: Guardiako La Hoya 
aztarnategi arkeologikoa kasualitatez 
aurkitu zuten 1935ean. Bertan, 
apaindutako zeramikazko pieza ugari 
aurkitu ziren. Gure aroaren aurretiko 
450-250 urteen datatutako bitxi 
hauetako batzuk Vitoria-Gasteizko 
Bibat-Arabako Arkeologia Museoan 
daude.

